ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 16-Ի N940-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ  ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը


Հայաստանի Հանրապետության կառավարության 2005 թվականի հունիսի 16-ի <<Հայաuտանի Հանրապետության oդանավակայաններում oդանավերի և oբյեկտների պահպանության կարգը  հաստատելու մասին>> N940-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման ընդունման անհրաժեշտությունը պայմանավորված է Եվրոմիության  <<Անվտանգության  կանոնակարգեր>> Դոկ.30 փաստաթղթի 13-րդ խմբագրությամբ /2011թ.հունիսի/ սահմանված նոր չափորոշիչներրին համապատասխանեցմամբ, ինչպես նաև Հայաuտանի Հանրապետության օդանավակայաններում օդանավերի և օբյեկտների պահպանության նպատակով իրականացվող ավիացիոն անվտանգության միջոցառումներում տեսահսկման համակարգերի կիրառվումը ավիացիոն անվտանգության ընդհանուր ընթացակարգում ներառելու անհրաժեշտությամբ:

2. Ընթացիկ իրավիճակը և խնդիրները


<<Հայաuտանի Հանրապետության oդանավակայաններում oդանավերի և oբյեկտների պահպանության կարգը հաստատելու մասին>> N940-Ն որոշման մեջ լրացումներ և փոփոխություններ կատարելու մասին Հայաuտանի Հանրապետության կառավարության որոշումն ընդունվել է 2005 թվականի հունիսի  16-ին և այն ամբողջովին համապատասխանում էր 2008թ. ԻԿԱՕ կողմից <<Անվտանգության>> թիվ 17 հավելվածում կատարված լրացումներին ու փոփոխություներին և Եվրոմիության <<Անվտանգության կանոնակարգեր>> Դոկ.30 փաստաթղթի պահանջներին: 
2011թ. ընթացքում /հունիսին/ ԵԿԱԿ կողմից նոր 13-րդ խմբագրությամբ լրացումներ և փոփոխություններ են կատարվել Եվրոմիության կողմից <<Անվտանգության կանոնակարգեր>> Դոկ.30 փաստաթղթում, սահմանվել են նոր չափորոշիչներ կապված ռիսկերի գնահատման արդյունքների հիման վրա օդանավակայաններում օդանավերի և օբյեկտների պահպանության ձևերի,  իրականացման  կարգի, պահակակետերի վայրի և քանակի ընտրության հարցերի և պահպանության նպատակով իրականացվող միջոցառումներում տեսահսկման սարքավորումների կիռման հետ: 

Վերը նշված լրացումների և փոփոխություների կիրառման ուշացումը կարող է ազդել Հայաuտանի Հանրապետության օդանավակայաններում իրականացվող ավիացիոն անվտանգության ապահովման վրա և այսօր ավիացիոն անվտանգության առումով վերը նշված փոփոխությունների և լրացումների կիրառումը անհրաժեշտ է:  
3.Տվյալ բնագավառում իրակա նացվող քաղաքականությունը


Հայաստանի Հանրապետության քաղաքացիական ավիացիայի ավիացիոն անվտանգության բնագավառում իրականացվող քաղաքականության նպատակն է ապահովել Հայաստանի Հանրապետության օդանավակայաններում կիրառվող ավիացիոն անվտանգության միջոցառումների համապատասխանությունը ԻԿԱՕ և ԵԿԱԿ չափորոշիչներին, այդ նպատակով ներառելով ԻԿԱՕ և ԵԿԱԿ կողմից նոր ընդունված չափորոշիչները Հայաստանի Հանրապետության քաղաքացիական ավիացիայի ավիացիոն անվտանգության աշխատանքները կանոնակարգող նորմատիվ իրավական փաստաթղթերում և դրանք կիռաել Հայաստանի Հանրապետության օդանավակայաններում՝ ապահովելով ավիացիոն անվտանգության աշխատանքների  բարձրաձման մակարդակ:
4.Կարգավորման նպատակը, բնույթը 

Վերը նշված լրացումների և փոփոխություների ընդունումը հնարավորություն կտա Հայաստանի Հանրապետության օդանավակայաններում օդանավերի և օբյեկտների պահպանության, իրականացման կարգի, պահակակետերի վայրի և քանակի ընտրության հարցերի և պահպանության նպատակով իրականացվող միջոցառումներում տեսահսկման սարքավորումների կիրառման գործընթացները կանոնակարգել և համապատասխանեցնել Եվրոմիության <<Անվտանգության կանոնակարգեր>> Դոկ.30 փաստաթղթով սահմանված չափորոշիչներին:


Ներկայումս <<Զվարթնոց>> և <<Շիրակ>> օդանավակայանների վերահսկելի գոտիներում ներդրվել են տեսահսկման նորագույն տեխնիկական սարքավորումներ, որոնք հանարավորություն են տալիս պահպանության նպատակով լիարժեք հսկողություն իրականացնել օդանավակայանի ողջ տարածքի, շենքերի, շինությունների, պահեստարանների պահպանության նկատմամաբ: Ավիացիոն անվտանգության նպատակով  ներադրված տեսահսկման համակարգն ընդգրկում է նաև  օդանավերի թռիչքի/վայրէջքների, ուղևորների, նրանց  ձեռքի իրերի, ուղեբեռի, բեռների և փոստի սպասարկման բոլոր փուլերը: Տեսահսկման գործառույթներն իրականացվում են <<Արմենիա>> միջազգային օդանավակայաններ փակ բաժնետիրական ընկերության ավիացիոն անվտանգության ծառայության կողմից` անվտանգության կառավարման կետրոնի միջոցով, որը նույնպես համալրված է այդ նպատակի համար անհրաժեշտ նորագույն տեխնիկական սարքավորումներով: 
5. Ակնկալվող արդյունքը

Որոշման նախագծի ընդունման դեպքում կհստակեցվեն Հայաստանի Հանրապետության օդանավակայաններում օդանավերի և օբյեկտների պահպանության, դրա իրականացման կարգի և պահպանության նպատակով իրականացվող միջոցառումներում տեսահսկման սարքավորումների կիրառման գործընթացները ընթացակարգերը և հնարավորություն կընձեռնվի ավելի բարձր մակարդակի հասցնել օդանավակայանում օդանավերի և օբյեկտների պահպանության գործառույթների իրականացումը:
Հիմք ընդունելով վերը նշվածը, ինչպես նաև քաղաքացիական ավիացիայի բնագավառում Միջազգային պայմանագրերով Հայաստանի Հանրապետության ստանձնած պարտավորությունները Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունում մշակվել է ներկայացված նախագիծը:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                           


                     Ա.Մովսեսյան                                                                               
